
GOUVÈNÈ CUOMO BAY DETAY SOU AMELYORASYON KI GENYEN NAN SISTÈM KONPANSASYON 

AKSIDAN TRAVAY NEW YORK LA KI RETIRE 26% NAN KOU YO POU PATWON YO POU LANE 2014 

 

Amelyorasyon Pral  fè Patwon Eta New York Ekonomize $800 Milyon Lòt Ane ak $300 Milyon Chak Ane 

 

Gouvènè Andrew M. Cuomo te bay detay jodi a sou yon seri mezi ki diminye kou pou patwon nan kad 

sistèm konpansasyon aksidan travay Eta a nan 26 pousan nan lane 2014, sa ki fè biznis ak otorite lokal 

ekonomize $300 milyon nan depans chak ane. Business Relief Act la diminye kotizasyon pou patwon soti 

18,8 pousan rive 13,8 pousan, pi gwo rediksyon depi lane1998, epi bay yon ekonomi nan kotisasyon 

konpansasyon aksidan travay yon grenn fwa pou tout patwon ki asire tèt yo ki apeprè $500 milyon.  

 

“Amelyorasyon yo nan sistèm konpansasyon aksidan travay la pral pote gwo ekonomi pou biznis atravè 

eta a, sa kap bay yo opòtinite pou yo itilize lajan anplis la pou fè envestisman epi kreye dyòb nan 

kominote yo,” te deklare Gouvènè Cuomo. “Ak rediksyon kou yo nan sistèm konpansasyon aksidan 

travay la, n ap epaye patwon New York depans $800 milyon nan lane 2013 ak $300 milyon pou chak ane 

annapre yo- yon kokenn ekonomi biznis, minisipalite ak distri lekòl pral santi touswit.   Pandan n ap 

kontinye fè gouvenman eta a vin pi efikas epi pran aksyon pou fasilite moun kap fè biznis nan New York, 

n ap dirije tou yon etid konplè sistèm konpansasyon aksidan travay aktyèl la pou nou kapab kontinye 

jwenn fason pou nou ede patwon nou yo.” 

 

Gouvènè a te siyen Business Relief Act la nan kad bidjè 2013-14 la ki reyalize yon ekonomi $800 milyon 

grasa rediksyon kou pou fè mache sistèm konpansasyon aksidan travay la, yo rele tou kotizasyon, nan de 

fason. Fèmti Re-Opened Case Fund lan tou dabò epaye tout patwon Eta New York yon kotizasyon anyèl 

$300 milyon. Nan lane ki fenk pase yo, kou Re-Opened Case Fund lan gwosi nan yon mannyè spektakilè 

alòske li pa te reponn ak objektif li te genyen depi nan kòmansman. Fèmti fon an diminye tou konfli ki pa 

nesesè nan sistèm konpansasyon aksidan travay la, yon lòt ekonomi pou patwon.  

 

Anplis, Business Relief Act la senplifye sistèm antik, dezòganize ak twò konplike yo itilize a pou kalkile 

kotizasyon patwon. Kontrèman ak ansyen sistèm lan, nouvo sistèm lan chaje tout patwon menm jan. 

Kòm rezilta, patwon ki asire tèt yo nan Eta New York, san bliye pi fò minisipalite ak distri lekòl, pral 

reyalize yon grenn ekonomi $500 milyon nan rezèv reklamasyon yo.  

Ansanm ak mezi ekonomi kou sa yo, Eta a lanse de lòt inisyativ ane sa ki pral genyen yon enpak pozitif ak 

dirab sou sistèm lan. Nan fen mwa jen ki sot pase a, New York te kòmanse enplemante premye faz rapò 

elektwonik aksidan, yo rele eClaims (ereklamasyon). Disi mwa mas 2014, konpayi asirans ak tyès 

administratè pral soumèt enfòmasyon sou blesi elektwonikman, olye sou papye. Plis enfòmasyon sou 

reklamasyon pral disponib, ak benefis kap peye pi rapid epi kou friksyon kap diminye pou patwon.  

 

Pou fini, Konsèy Konpansasyon Aksidan Travay la ap kòmanse yon pwojè konplè kòm “rekonfigirasyon 

pwosesis biznis” pou evalye epi re-imajine sistèm konpansayon aksidan travay Eta a. Kokenn efò sa pral 

egzamine sistèm konpansasyon aksidan travay la nan New York jan li egziste pou kounye a, evalye jan li 

reyisi reyalize objektif li, epi rekreye yon sistèm ki sèvi ak plis efikasite bezwen anpwaye ki blese ak 

patwon yo. 

 

Konseye Espesyal Steven Scotti nan New York Self-Insurers Association te di konsa, “Nou di bravo pou 

Gouvènè a ak Konsèy Konpansasyon Aksidan Travay Eta a paske yo bese anpil kotizasyon obligatwa a 

pou patwon nan Eta New York epi fè sa nan yon mannyè jis san fòs kote.” 

 

Prezidan & Direktè Egzekitif Heather C. Briccetti, Avoka, nan The Business Council of New York State, te 

di konsa, “Business Council la byen akeyi rediksyon enpòtan sa nan kotizasyon Konsèy Konpansasyon 

Aksidan Travay yo ak nouvo metòd kalkil kotizasyon senplifye a. Reyalizasyon sa nan ansanm refòm 2013 

Gouvènè a se yon etap enpòtan nan efò san rete yo pou fè sistèm konpansasyon New York vin pi efikas, 

mwen chè epi pa reprezante yon obstak pou kwasans ekonomik nan Eta a. Nou espere travay ak Konsèy 

la pou kontinye enplemante refòm ki fèt pou bay swen pou travayè ki blese ak pou bese koub depans yo 

pou patwon New York.” 

 

Direktè Egzekitif, Brian Sampson, nan Unshackle Upstate, te di konsa, “Se yon nesesite pou New York 

kontinye jwenn fason pou l diminye kou asirans Konpansasyon Aksidan Travay la. Gouvènè Cuomo ak 

ekip li a, ansanm ak manm Konsèy Konpansasyon Aksidan Travay la, travay san rete ak kominote 

komèsyal la pou jwenn gwo mezi ekonomi kou ki pa aji sou swen y ap bay travayè ki blese. Refòm yo 

adopte jodi a se jis yon lòt etap nan pwosesis la. Nou espere kontinye travay ak tout pati konsènen yo 

pou diminye kou asirans obligatwa sa.” 

 

Mike Durant, Direktè Eta New York State pou National Federation of Independent Business, te di konsa, 

“Kou konpansasyon kap monte yo se yon gwo enkyetid pou ti biznis New York. Gouvènè Cuomo travay 

ak chèf biznis ak sendika pou adopte refòm sansib ak konplè. Rediksyon kou ki anonse jodi a se rezilta 

anpil travay epi nou aplodi angajman Gouvènè a pou li te adopte mezi rediksyon kou sa yo ki te nesesè.” 

 

Kathryn Wylde, Prezidan ak Direktè Egzekitif Partnership for New York City, te di konsa, “Refòm ak 

rediksyon nan kou ki asosye ak sistèm konpansasyon aksidan travay New York voye yon mesaj bay 

patwon sou angajman eta a pran pou l kreye travay.” 

 

Kevin Law, Prezidan ak Direktè Egzekitif Long Island Association, te di konsa, “Diminye chaj ekonomik 

konpansasyon aksidan travay la se yon pa enpòtan nan kreyasyon yon meyè klima dafè nan New York 

epi konsa nou felisite Gouvènè Cuomo pou refòm yo ki te fèt lane pase, ki te jwenn sipò LIA epi kap 

mennen nan rediksyon 25% kou kotizasyon pou patwon yo ak ekonomi plis pase $300 milyon pou 

patwon chak ane.” 

 

Nan mwa desanm, Eta a pral òganize wewèbinè pou minisipalite ak lòt patwon ki asire tèt yo ka aprann 

nouvo pwosesis la epi fasilite tranzisyon an. Tanpri kontakte Konsèy Konpansasyon Aksidan Travay 

(Workers’ Compensation Board) la nan BusinessReliefAct@wcb.ny.gov pou nenpòt kesyon ou ka genyen 

sou nouvo pwosesis la. 

